
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪৬
সেক্সপিয়র।



গোপনে পোত মধ্যে খাদ্য সামগ্রী ও পুস্তকাদি সমর্পণ করিয়া যান্ এই গঞ্জেলো সেই মহাত্মা।

 উল্লেখিত ব্যক্তি ত্রয় শোক ও ভয়ে এবম্বিধ বিহ্বল ও বাহ্য জ্ঞান বিহীন হইয়াছিলেন যে তাঁহারা প্রস্পারোর সমক্ষে উপনীত হইয়া প্রথমতঃ তাঁহাকে অপরিচিত জ্ঞান করিতে লাগিলেন। পরে প্রস্পারো বৃদ্ধামাত্য গঞ্জেলোকে জীবন রক্ষক বলিয়া সম্বোধন পূর্ব্বক নিজ পরিচয় দিলে তাঁহার সহোদর ও নেপল্সাধিপতির চৈতন্যোদয় হইল তখন তাঁহারা চিনিতে পারিলেন যাঁহার প্রতি অত্যাচার করিয়াছিলেন ঐ ব্যক্তি সেই প্রস্পারো।

 তদনন্তর এন্তোনিও আত্মাপরাধ নিমিত্ত অশ্রুপূর্ণ লোচনে অনুতাপ করিতে২ অগ্রজের চরণ তলে নিপতিত হইয়া ক্ষমা প্রার্থনা করিতে লাগিলেন। এবং নেপল্সাধিপতি প্রস্পারোকে রাজ্যচ্যুত করিবার নিমিত্ত তদনুজের সাহায্য করিয়াছিলেন তদর্থ আপনার দোষ স্বীকার করিলেন। তাহাতে প্রস্পারো উভয়ের প্রতি অকপট সদ্ভাব প্রদর্শন পূর্ব্বক তাঁহাদের অপরাধ মার্জ্জনা করিলেন। পরে তাঁহারা তদীয় সাম্রাজ্য প্রত্যর্পণ করণের অঙ্গীকার করিলে তিনি নেপল্সাধিপের প্রতি দৃষ্টি করিয়া কহিলেন আমিও আপনাকে এক মহামূল্য রত্ন প্রতিদান করিব। এতদুক্তি করত নিকটস্থ এক দ্বার মুক্ত করিয়া তাঁহাকে দেখাইলেন তাঁহার নন্দন ফার্ডিনেণ্ড মিরান্দার সহিত একত্র বসিয়া শতরঞ্চ ক্রীড়া করিতেছেন।

 নেপল্সাধিপতির পরম প্রেমাস্পদ প্রিয়তম তনয়ের সহিত এবম্প্রকারে মিলন হইলে তাঁহার পিতা পুত্রে আনন্দ সাগরে নিমগ্ন হইলেন। তাঁহারা পরস্পর অনুমান করিয়াছিলেন অপর ব্যক্তি জলসাৎ হইয়াছেন অতএব এক্ষণে পরস্পরের সাক্ষাৎ হওয়াতে মৃতের জীবন লাভ বোধে পরমাহ্লাদিত হইলেন।

 মিরান্দা এই সমস্ত ব্যক্তিকে অবলোকন করিয়া আশ্চর্য্য

		 এই পাতা শেষ সম্পাদিত হয়েছে ১৬:৩৩টার সময়, ১৫ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

